
Äre Partner fir flott Musek 
vu Swing bis Pop
Text : Raoul WILHELM | Fotoen : Betzfield Open Air Festival www.bigband-memory.lu

D‘Big Band Memory a.s.b.l. ass de 14. Abrëll 2000 gegrënnt ginn, 
a steet säit dem September 2022 ënnert der musikalescher 
Leedung vum Laurent Hoffmann.

De Virgänger vun der Big Band Memory war d’Music-Band 
SPGL (Syndicat Professionnel des Gendarmes), déi den 21. 
Januar 1990 gegrënnt gi war. Aus deem Orchester ass haut 
nach just 1 Member an der BBM.

Déi aktuell Band besteet aus 22 Museker an enger Sängerin, 
déi sech et zum Ziel gesat hunn, klassesch a bekannt Big Band 
Musek vir ze droen.

Dofir presentéiert d'BBM e Programm, dee flexibel un 
allméiglech Eventer kann ugepasst ginn. Am Repertoire sinn 
typesch Big Band Klassiker, souwuel wéi Funk, Latin, Blues 
oder Rock.

Op speziell Ufro kann och e spezielle Programm ugebuede ginn!

Dir hutt en Evenement, iech feelt awer nach de 
musikaleschen Encadrement, dann zéckt net a mellt iech bei 
eis. Den Tarif fir zwou Stonne Concert ass 750 €, fir eng Stonn 
Concert ass et 500 €.

D’Besetzung ass déi typesch Big Band Besetzung: 
• Band Leader: Laurent Hoffmann 
• Saxophon-Alt: Romain Ries (Lead), Jean-Pierre Beffort, 
 Pascale Theodor-Uhry, 
• Saxophon-Tenor: Thierry Leysen, Claudine Oth, Pia Ries (Flütt) 
• Saxophon-Baryton: Serge Kayser 
• Trombonn: Raoul Wilhelm, Jeff Peters, Frank Lanckohr, 
 Max Thurpel 
• Trompett: Tim Ecker, Marco Eiffes, Pit Schwartz, 
 André Pletschette 
• Gittar: Claude Lamesch, Gérard Schott 
• Bass-Gittar: Marc Schanck 
• Piano: Stéphanie Meis 
• Batterie: Jeannot Dresch 
• Gesang: Sarah Carty-Seavers

Hu dir Interessi an enger kollegialer Atmosphär Musek ze 
maachen an dir spillt Saxophon, Trompett oder Trombonn, da 
sidd der bei eis richteg. Eis Prouwe si Méindes, vun 20.00 bis 
22.00 Auer an der aler Schoul zu Eech.

Weider Informatiounen: 
www.bigband-memory.lu oder Facebook.

Kontakt: bigband-memory@pt.lu


